
Forskrift om meldeplikt ved hogst over 3 dekar, Kvinnherad kommune 

 

Heimel: Fastsett av kommunestyret i Kvinnherad kommune xx.yy.2025 med heimel lov 27. mai 
2005 nr. 31 om skogbruk (skogbrukslova) § 11og forskrift om berekraftig skogbruk FOR-2023-09-
25-1473. 

 

§ 1. Formål 

Formålet med denne forskrifta er å bidra til en berekraftig forvaltning av skogressursane i 
Kvinnherad i tråd med  § 1, § 4 og § 8 i skogbrukslova, ved at kommunen si skogbruksmyndigheit 
mottar melding om hogst og får høve til rettleiing før hogsten blir utført. 

§ 2. Verkeområde, definisjon 

Forskrifta gjeld for all skog og skogmark, jf. § 2 i skogbrukslova. 

§ 3. Meldeplikt 

All hogst som fell inn under forskrifta sitt verkeområde, jf. § 2, og som til saman rører eit 
samanhengande areal på meir enn 3 dekar på ein eller fleire eigedomar, skal meldast til 
kommunen seinast 3 veker før hogsten skal setjast i verk. 

Meldinga skal vere skriftleg og innehalde opplysningar om planane for hogsten, samt 
opplysningar om hogstform og planlagd foryngingsmetode. Til meldinga skal det leggjast ved eit 
kart som viser det råka arealet. 

Har ikkje kommunen gjeve svar på meldinga innan 3 veker frå dagen meldinga kom inn, kan 
hogsten setjast i verk i samsvar med føresegnene som gjeld etter skogbrukslova. Om 
kommunen treng meir tid for å vurdere tiltaket, kan fristen forlengjast med inntil 14 dagar. 
Dersom hogsten ikkje er sett i verk innan 3 år, må hogsten meldast på nytt.  

§ 4. Brud på forskrifta 

Den som forsettleg eller aktlaust bryt eller medverkar til brud på denne forskrifta, kan bli straffa 
med bøter dersom forholdet ikkje blir råka av strengare føresegner om straff, jf. skogbrukslova § 
22.  Ved brot på meldeplikta etter denne forskrifta kan kommunen påleggje skogeigaren 
tvangsmulkt  jf. skogbrukslova § 23. 

 

Forskrifta trer i kraft etter kunngjering 

 


